
				এই পাতাটির মুদ্রণ সংশোধন করা প্রয়োজন। 
পরের চিঠি পেতে তোমার অনেক দেরি হবার কথা। কিন্তু গেল কয়দিন যথেষ্ট ঘন ঘন চিঠি লিখেচি— অতএব এই ফাকটা হয়ত তোমার পক্ষে অবকাশের মতই লাগবে। বেশি পেলে মানুষের যে পরিমাণে আশা বাড়ে সে পরিমাণে তৃপ্তি বাড়ে না। কম পেলে পাওয়ার আনন্দ তীব্র হয়। আমার
রেঙ্গুনের চিঠি তুমি হয় ত তোমার পরীক্ষার মধ্যেই পেয়েছিলে। তখন মন দিয়ে পড়বার সময় পাও নি। যাই হোক যখন চীনে যাব তখন থেকে নিয়মিত চিঠি পাবার নানা ব্যাঘাত ঘটবে। সে জন্যে প্রস্তুত থেকে। তোমাকে চিঠি লিখব প্রতিশ্রুত ছিলুম। সে প্রতিশ্রুতি পালন করতে আমি কিছুমাত্র কুঁড়েমি করি নি তার যথেষ্ট প্রমাণ দিয়েছি। অতএব এখন থেকে যখন চিঠি পাবে না তখন মনে জেনো সেটার কারণ দৈবদুৰ্য্যোগ— আমার অনিচ্ছা বা ক্লাস্তি নয়। পেকিনে তোমার কোনো চিঠি পাব কিনা জানিনে
কিন্তু সে জন্যে তুমি ব্যম্ভ হোয়ো না। আমি ফলের আকাঙ্ক্ষা ত্যাগ করেই চিঠি লিখচি ।
তোমার ভানুদাদা
➢ 8ፄ
২৩ চৈত্র ১৩৩০


	N.Y. K. LINE હૈ

S. S. ...ATSUIA...MARU
রাণু
সিঙ্গাপুরে এসে আরেক জাহাজে চড়েচি। নাম দেখেই বুঝবে এ হচ্চে জাপানী জাহাজ। এখানে আমার আদরের সীমা নেই। আমি যা চাই তাই

